Монгол Улсын Их Хурлын 2011 оны хаврын ээлжит чуулганы Нийгмийн бодлого, боловсрол, соёл, шинжлэх ухааны байнгын хорооны 05 дугаар сарын 27-ны өдөр (Баасан гариг)-ийн хуралдаан 9 цаг 40 минутад Төрийн ордны “Б” танхимд эхлэв.

Байнгын хорооны дарга, УИХ-ын гишүүн Д.Очирбат ирц, хэлэлцэх асуудлыг танилцуулж, хуралдааныг даргалав.

Хуралдаанд ирвэл зохих 18 гишүүнээс 10 гишүүн ирж,  55.5  хувийн ирцтэй байв. Үүнд:

Чөлөөтэй: З.Алтай Ц.Даваасүрэн, Д.Оюунхорол, Ч.Улаан, Ө.Энхтүвшин, С.Эрдэнэ.
Өвчтэй: П.Алтангэрэл, Ц.Дашдорж.
Олон хүүхэд төрүүлж өсгөсөн эхийг урамшуулах тухай хуульд нэмэлт оруулах тухай хуулийн төсөл болон “Зарлигийн зарим заалт хэсгийг хүчингүй болгох тухай”, “БНМАУ-ын цол, одон медалийн тухай дүрмийн зарим заалтыг хүчингүй болсонд тооцох тухай” УИХ-ын тогтоолын төслүүд (эцсийн хэлэлцүүлэг)

Хэлэлцэж буй асуудалтай холбогдуулан Нийгмийн хамгаалал, хөдөлмөрийн яамны Стратеги төлөвлөлтийн газрын дэд дарга Б.Нямдаваа, Ерөнхийлөгчийн Тамгын газрын дэд дарга Д.Нэргүй, УИХ-ын Тамгын газрын Эрх зүй, хууль тогтоомжийн хэлтсийн зөвлөх Н.Тунгалаг, Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн, референт Р.Болормаа нар байлцав.
Хуулийн төслийг эцсийн хэлэлцүүлэгт бэлтгэсэн талаархи танилцуулгыг Байнгын хорооны дарга, УИХ-ын гишүүн Д.Очирбат танилцуулав.

Танилцуулгатай холбогдуулан УИХ-ын гишүүн Д.Дондогийн асуусан асуултад Байнгын хорооны дарга Д.Очирбат хариулж, тайлбар хийв.

Д.Очирбат: -Олон хүүхэд төрүүлж өсгөсөн эхийг урамшуулах тухай хуульд нэмэлт оруулах тухай хуулийн төсөл болон “Зарлигийн зарим заалт хэсгийг хүчингүй болгох тухай”, “БНМАУ-ын цол, одон медалийн тухай дүрмийн зарим заалтыг хүчингүй болсонд тооцох тухай” УИХ-ын тогтоолын төслийн эцсийн хэлэлцүүлгийг УИХ-ын чуулганы нэгдсэн хуралдаанд оруулж хэлэлцүүлье гэсэн саналыг дэмжиж байгаа гишүүд гараа өргөнө үү.
Зөвшөөрсөн

Татгалзсан

Бүгд

Гишүүдийн олонхийн саналаар дэмжигдлээ.

Байнгын хорооноос гарах танилцуулгыг УИХ-ын гишүүн Д.Очирбат УИХ-ын чуулганы нэгдсэн хуралдаанд танилцуулахаар тогтов.

Хуралдаан 9 цаг 50 минутад өндөрлөв.

Тэмдэглэлтэй танилцсан:

НИЙГМИЙН БОДЛОГО, БОЛОВСРОЛ,

СОЁЛ, ШИНЖЛЭХ УХААНЫ БАЙНГЫН

ХОРООНЫ ДАРГА







Д.ОЧИРБАТ

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨГЧ








Д.ЭНЭБИШ
УИХ-ЫН 2011 ОНЫ ХАВРЫН ЭЭЛЖИТ ЧУУЛГАНЫ НИЙГМИЙН

БОДЛОГО, БОЛОВСРОЛ, СОЁЛ, ШИНЖЛЭХ УХААНЫ БАЙНГЫН

ХОРООНЫ 05 ДУГААР САРЫН 27-НЫ ӨДРИЙН ХУРАЛДААНЫ
ДЭЛГЭРЭНГҮЙ ТЭМДЭГЛЭЛ
Хуралдаан 9 цаг 40 минутад эхлэв.
Д.Очирбат: -Энэ өдрийн мэндийг эрхэм гишүүддээ  айлтгая. Байнгын хорооны хуралдаанд ирвэл зохих 18 гишүүдээс ирц 55.5 хувьтай байгаа учраас хуралдааныг эхэлье. 
Өнөөдөр хэлэлцэх асуудлын нэгдүгээрт. Олон хүүхэд төрүүлж өсгөсөн эхийг урамшуулах тухай хуульд нэмэлт, өөрчлөлт оруулах тухай хуулийн зарлигийн зарим заалтын хэсгийг хүчингүй болгох тухай, БНМАУ-ын цол, одон медалийн тухай дүрмийн зарим заалтыг хүчингүй болсон тухай УИХ-ын тогтоолын төслийг хэлэлцэнэ. Эцсийн хэлэлцүүлэгт.

Эцсийн хувилбарын төсөлд зарчмын зөрүүтэй саналын томъёоллыг Байнгын хорооны гишүүдэд урьдчилан тарааж өгсөн байгаа. 

Олон хүүхэд төрүүлж өсгөсөн эхийг урамшуулах тухай хуульд нэмэлт оруулах тухай хуулийн зарлигийн зарим заалтыг хүчингүй болгох тухай, БНМАУ-ын цол, одон медалийн тухай дүрмийн зарим заалтыг хүчингүй болсонд тооцох тухай УИХ-ын тогтоолын төслүүдийн эцсийн хэлэлцүүлэгт бэлтгэх талаархи Нийгмийн бодлого, боловсрол, соёл, шинжлэх ухааны байнгын хорооны танилцуулгыг Та бүхэнд тараасан. Үүнтэй холбогдуулаад танилцуулгыг Та бүхэнд дахин танилцуулъя. 

УИХ-ын дарга, эрхэм гишүүд ээ,

Монгол Улсын Ерөнхийлөгчөөс 2011 оны 4 дүгээр сарын 20-ны өдөр БНМАУ-ын цол, одон медалийн тухай дүрмийн зүйл, заалтыг хүчингүй болсонд тооцох тухай УИХ-ын тогтоолын төслийг УИХ-ын нэр бүхий гишүүдээс 2011 оны 5 дугаар сарын 6-ны өдөр олон хүүхэд төрүүлж өсгөсөн эхийг урамшуулах тухай хуульд нэмэлт оруулах тухай хуулийн болон зарлигийн зарим хэсгийг хүчингүй болгох тухай УИХ-ын тогтоолын төслүүдийг тус тус УИХ-д өргөн мэдүүлсэн билээ. 

УИХ-ын чуулганы хуралдааны дэгийн тухай хуулийн 16.4-ийн дагуу дээр дурдсан хуулийн болон УИХ-ын тогтоолын төслүүдийг нэгтгэсэн анхны хэлэлцүүлгийг УИХ 2011 оны 5 дугаар сарын 26-ны өдрийн нэгдсэн хуралдаанаараа хийж, ийнхүү төслүүдийг эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлсэн болно.

Төслийг эцсийн хэлэлцүүлэгт бэлтгэхдээ нэгдсэн хуралдаанаар санал хурааж шийдвэрлэсэн асуудлыг хуулийн төсөлд тусгалаа.  Тухайлбал, хуулийн төслийн 1.2-т 1 дүгээр зүйлийн 2 дахь хэсэг буюу олон хүүхэд төрүүлж өсгөсөн эхийг урамшуулах тухай хуулийн 3.2 дахь хэсгийг 4 ба түүнээс дээш хүүхэд төрүүлж өсгөсөн гэсэн ойлголтод бага хүүхэд нь 1 нас хүрэхэд 4 ба түүнээс дээш хүүхэдтэй байсныг хэлэх бөгөөд үүн дээр тэр үед 3 хүртэлх насанд нь үрчлэн авсан хүүхэд хамаарах. Харин эхийн төрүүлж бусдад үрчлүүлсэн хүүхэд хамаарахгүй байхаар өөрчлөн найруулсан болно.

Үүнтэй уялдуулан төслийн 1 дүгээр зүйлийн 1 дэх хэсгийг хассан болно. Төслийг бүхэлд нь хянан үзэж, хууль зүйн техникийн болон найруулгын засвар хийсэн болно. 

Олон хүүхэд төрүүлж өсгөсөн эхийг урамшуулах тухай хуульд нэмэлт оруулах тухай хуулийг болон БНМАУ-ын цол, одон медалийн тухай дүрмийн зарим заалтыг хүчингүй болсонд тооцох тухай УИХ-ын тогтоолыг батлагдсан өдрөөс нь буюу 2011 оны 5 дугаар сарын 27-ны өдрөөс эхлэн дагаж мөрдөх нь зүйтэй гэж Байнгын хорооны хуралдаанд оролцсон гишүүд үзсэн болно.

УИХ-ын эрхэм гишүүд ээ,

Олон хүүхэд төрүүлж өсгөсөн эхийг урамшуулах тухай хуульд нэмэлт, өөрчлөлт оруулах тухай хуулийн төсөл, БНМАУ-ын цол, одон медалийн тухай дүрмийн зарим заалтыг хүчингүй болсон тухай УИХ-ын тогтоолын төслийг тус тус хэлэлцэхийг хүсье.

Байнгын хорооны гишүүдэд тараачихсан юм. Тэгэхдээ заавал уншиж протоколд оруулах ёстой байх аа. 

Олон хүүхэд төрүүлж өсгөсөн эхийг урамшуулах тухай хуульд нэмэлт оруулах тухай. 

Нэгдүгээр зүйл. Олон хүүхэд төрүүлж өсгөсөн эхийг урамшуулах тухай хуульд дор дурдсан агуулгатай дараахь хэсэг, заалтыг нэмсүгэй:

3.2. 3.1.1-д заасан дөрөв ба түүнээс дээш хүүхэд төрүүлж өсгөсөн гэдэгт бага хүүхэд нь 1 нас хүрэхэд 4 ба түүнээс дээш хүүхэдтэй байсныг хэлэх бөгөөд үүнд тэр үед 3 хүртэлх насанд нь үрчлэн авсан хүүхэд хамаарна. Харин эхийг төрүүлж бусдад үрчлүүлсэн хүүхэд хамаарахгүй.

3.3. 4.1.1 дэх зургаан хүүхэд төрүүлж өсгөсөн 4.1.2-ыг 4 хүүхэд төрүүлж өсгөсөн гэдэг энэ хуулийн 3.2-ыг төсөөтэй ойлголт хэмээн ойлгосон. 

Хоёрдугаар зүйл. Олон хүүхэд төрүүлж өсгөсөн эхийг урамшуулах тухай хуулийн 3.1.1 дэх заалтын төрүүлж өсгөсөн гэсний дараагаар бага хүүхэд нь нэг нас хүрсэн гэж нэмсүгэй. 

Гуравдугаар зүйл. Энэ хуулийн 2011 оны 5 дугаар сарын 27-ны өдрөөс эхлэн дагаж мөрдсүгэй гэсэн энэ тогтоолын төслийг баталъя гэсэн саналтай гишүүн гараа өргөнө үү. 
Д.Дондог: -Асуулт байна. Сая уншсан учраас би тодруулна. Юм асууя л даа. 

Д.Очирбат: -За Дондог гишүүн.

Д.Дондог: -Өчигдөр Байнгын хорооны дүгнэлт чуулган дээр уншсан л даа. Тэгээд Байнгын хорооны дарга байгаагүй нэгдүгээрт. Хоёрдугаарт, өөрөө дүгнэлт уншчихаад өөрөөсөө асууж болохгүй ийм гарцаагүй байдалд аваачиж хийчихээд хураалгачихсан. Тэгэхээр би өнөөдөр зайлшгүй асуухаас өөр аргагүй болчихож байгаа юм. Яагаад вэ гэвэл миний ярьж байсан юм энэ дээр жаахан бүдэг ч байгаа юм уу, болж байгаа ч юм уу сайн ойлгогдохгүй болчихоод байгаа юм. Гишүүдийн өргөн барьсан ч гэсэн. Гишүүд ер нь өргөн барьчихаад өргөн барьсан юмнаасаа үндсэндээ буцчихсан юм байна гэж ойлголоо шүү дээ энэ томъёоллоор бол нэгдүгээрт.

Хоёрдугаарт, энэ дотор 4 ба түүнээс дээш хүүхэд төрүүлж өсгөсөн гэдэгт бага хүүхэд нь нэг нас хүрэхэд 4 ба түүнээс дээш хүүхэдтэй байсныг хэлнээ гэдэг чинь бол нэг нас хүрснээс хойш нэг нь дахиад нас барчихсан байхад энэ олгогдоноо гэсэн үг мөн биз дээ.
Д.Очирбат: -Мөн мөн.

Д.Дондог: -Тэр бол суусан байна тиймээ. Нэг нас хүрэхээс өмнө нас барчихсан байвал олгогдохгүй ээ л гэсэн санаа тиймээ.

Д.Очирбат: -Нэг нас хүртэл нь өсгөж, нэг нас хүрч чадаагүй бол олгогдохгүй гэсэн үг шүү дээ.

Д.Дондог: -Тийм, тэр нь агуулагдаж үлдэж байгаа бол яахав. Яагаад вэ гэвэл бид нар ... гол нь тэр л байсан байхгүй юу. Гол юм л тэр байхгүй юу.  

Д.Очирбат: -Зарчмын зөрүүтэй том асуудлыг шийдлээ. Бүлгийн дэд даргад баярлалаа танд. Дэмжиж байгаа гишүүд гараа өргөхийг хүсч байна. 10-10. Баярлалаа. Хуралдаан дууслаа. Би өөрөө танилцуулчихъя.

Хуралдаан 9 цаг 50 минутад өндөрлөв.

Соронзон хальснаас буулгасан:

Хуралдааны тэмдэглэл хөтлөгч





  Д.Энэбиш

